
GOUVÈNÈ CUOMO ANONSE PLIS PASE $1.5 MILYON NAN SIBVANSYON 
FEDERAL POU PWOGRAM ASISTANS VIKTIM KRIM POU RENOVASYON 

TEKNOLOJI 
 

Nouvo ekipman ap pèmèt founisè yo amelyore sèvis yo epi akselere depo  
reklamasyon konpansasyon avèk eta  

 
Gouvènè Andrew M. Cuomo jodia te anonse ke plis pase 100 founisè sèvis kap ede 
viktim krim yo nan Eta New York ap resevwa $1.5 milyon adisyonèl nan sibvansyon 
federal pou modènize biwo yo kidonk yo ka pi byen sèvi viktim ansanm avèk fanmi yo. 
Finansman an ap pèmèt pou acha ekipman ak teknoloji ki itilize pou ranpli reklamasyon 
yo atravè Pòtal Sèvis Viktim eta, yon sistèm sou entènèt kap pèmèt viktim krim yo 
jwenn pi rapidman konpansasyon pou bòdwo medikal, pèt salè ansanm avèk lòt fòm 
asistans. 
 
"Finansman sa ap ede asire viktim krim ansanm avèk fanmi yo resevwa resous ke yo 
gen dwa pandan tan bezwen yo,” Gouvènè Cuomo te deklare. “Lè yo bay zouti 
adisyonèl sa yo pou òganizasyon diy sa yo, nap ede kreye yon New York ki pi fò ak pi 
ansekirite.”  
 
Biwo Sèvis pou Viktim administre plis pase $43.8 milyon nan finansman pou 175 
òganizayson non-pwofi, lopital ak ajans ranfòsman lapolis kap sipòte 225 pwogram kap 
sèvi viktim krim yo nan chak konte nan eta. Nenpòt Biwo Sèvis Viktim ki finanse te 
kalifye pou aplike pou sibvansyon teknoloji a. Tout pwogram yo ki te soumèt aplikasyon 
yo nan delè demann pou asistans lan te resevwa finansman. 
 
Pwogram Asistans viktim yo ap itilize lajan pou achte ekipman, tankou eskanè, òdinatè 
ak enprimant, ak lojisyèl pou fasilite pwosesis aplikasyon atravè Pòtal Sèvis Viktim. 
Pwogram nan ap anmezi tou pou achte aparèy mobil oswa tablèt ki pral pèmèt 
anplwaye yo depoze reklamasyon kèlkeswa lè – ak kote – yo rankontre viktim yo. 
 
Klike la pou gade founisè yo kap resevwa fon sibvansyon an. Founisè yo kap resevwa 
plis pase yon sibvansyon ap jere plizyè pwogram kap sèvi viktim krim yo. 
 
Direktè Biwo Sèvis pou Viktim Elizabeth Cronin te deklare, "Finansman sa ap ede 
deplase defansè yo nan biwo yo, kidonk yo ka rive jwenn viktim yo dirèkteman kèlkeswa 
kote yo ye, olye ke yo fè viktim yo vwayaje nan yon biwo ki plizyè kilomèt de kote yo 
abite a. Trè souvan, sa ka vle di diferans ant yon viktim krim twomatize kap chèche 
asistans oswa deside pou li ale poukont li." 

Biwo Sèvis pou Viktim te kòmanse aksepte reklamasyon elektwonikman grasa Pòtal 
Sèvis Viktim nan Avril 2015. Kòm founisè yo te kòmanse itilize pòtal la, anplwaye yo te 
rekonèt ke anpil òganizasyon te bezwen plis ekipman ak teknoloji renove pou pran tout 
avantaj nan nouvo sistèm lan. Yon ogmantasyon nan finansman disponib daprè Lwa 
sou Viktim Krim federal ki pèmèt ajans lan ofri sibvansyon pou renovasyon yo. 
 
Anvan aktivasyon Pòtal la, viktim krim oswa defansè yo te ranpli papye deklarasyon yo 
pou konpansasyon – tankou peman pou bòdwo medikal, deplasman oswa depans 
fineray, oswa pèt revni– epi poste yo nan ajans lan pou revizyon, yon pwosesis ki te 
gen yon mwayèn pou apeprè 95 jou. Sistèm anliy lan, konbine avèk lòt amelyorasyon 
tretman, te redwi mwayèn tan pwosesis la pa preske de semèn, avèk sèten 
reklamasyon ki te pran mwens pase 15 jou pou apwouve.  
 
Nan 10 mwa depi Pòtal la te andirèk, Biwo sa te trete apeprè 8,100 reklamasyon sou 
entènèt, preske mwatye nan apeprè 16,300 reklamasyon ki te soumèt. Ajans lan te 
antisipe ke kantite reklamasyon sou entènèt ap ogmante nan kad nouvo envestisman 
sa nan renovasyon teknoloji. 
 
Depite Charles B. Rangel te deklare, "Mwen aplodi Gouvènè Cuomo paske li bay plis 
finansman ak amelyorasyon teknoloji pou ede viktim yo apre yon krim. Antanke yon 
ansyen pwokirè, mwen konnen ke anpil viktim krim ezite pou vini akoz krent ke yo pap 
jwenn bon jan kalite asistans. Lajan federal ki vini nan kominote yo nan eta, enkli pwòp 
pa nou nan Upper Manhattan ak Bronx, ap ede vwazen nou yo kap chèche jistis ke yo 
merite." 
 
Depite Eliot Engel te deklare, "Pou sila yo ki te tonbe viktim de yon krim, eksperyans 
lan ka penib ak twomatizan. Sèvis eta kap bay èd ak sipò pou viktim krim yo enpòtan 
anpil, men souvan yo manke fon ki nesesè yo. Fon federal sa yo ke Gouvènè Cuomo te 
atribye pou achte ekipman ak teknoloji pou modènzie sèvis viktim yo ap asire ke Biwo 
Sèvis Viktim lan ka bay èd ke viktim krim yo bezwen. Mwen aplodi Gouvènè a pou 
angajman l sou kesyon enpòtan sa a." 
 
Depite Nita M. Lowey te deklare, “Viktim krim yo pa ta dwe rete tann plizyè mwa pou 
rezoud reklamasyon yo ki se diferans nan lwaye, peye bòdwo, oswa mete manje sou 
tab la. Lè nou eksplwate inovasyon nan 21yèm syèk la, nou ka rann li pi fasil pou 
depoze ak trete reklamasyon yo, epi bay Nouyòkè yo pi gwo lapè despri. Mwen kontan 
paske envestisman federal sa yo ap ede òganizasyon lokal yo nan Westchester ak 
Rockland renove sèvis yo pou konpanse viktim krim yo. Antanke yon manm ki nan 
Komite Afektasyon Chanm lan, mwen pral kontinye travay pou amelyore sèvis pou 
fanmi kap travay di yo nan Lower Hudson Valley.” 
 
Depite José E. Serrano te deklare, "Sibvansyon federal enpòtan sa yo ap ede nan 
pwogram asistans viktim yo pou pi byen sèvi viktim krim yo epi trete reklamasyon yo pi 
rapid nan bay reosus finansye pou acha novuo teknoloji ki pi nesesè. Lè nou senplifye 
pwosesis la, li pral ede ajans lan tou ekonomize lajan nan mwayèn ak alontèm. Mwen 

patikilyèman kontan pou m konnen ke plizyè òganizasyon nan Bronx ap benefisye nan 
inisyativ sa e map rete tann enpak pozitiv ke sibvansyon sa yo ap genyen nan kominote 
nou yo.” 
 
Depite Carolyn B. Maloney te deklare, “Bay sèvis pou viktim krim yo ansanm avèk 
fanmi yo gen yon enpòtans kapital. Mwen kontan paske yo pral bay $1.5 millyon nan 
pwogram yo nan eta e nan distri mwen reprezante a pou asire ke Nouyòkè ap jwenn 
atansyon ak swen ke yo merite. Nouvo Pòtal sèvis pou viktim krim lan te yon gwo atou, 
e grasa Gouvènè Cuomo, kounye a anplwaye Biwo Sèvis Viktim ap pi byen ekipe pou 
pran tout avantaj de tout resous yo ki disponib.” 
 
Depite Gregory W. Meeks te deklare, “Kòm yon sosyete, se responsabilite nou pou 
ede viktim krim yo, pou ralye toutotou yo, ak pou nou fè sa nou kapab pou fè yo yon ti 
gras plis ankò. Mwen aplodi anons sibvansyon adisyonèl sa yo pou Pwogram Asistans 
viktim krim —nan eta e spesyalman, nan Pwogram Sèvis Jamaica pou Granmoun yo 
nan distri mwen an —sa ki pral amelyore abilite New York pou reponn a responsabilite 
sa. Mwen remèsye Gouvènè Cuomo, 175 òganizasyon non-pwofi yo, lopital, ak ajans 
lapolis yo e map rete tann pou m kontinye travay avèk yo nan yon efò konsète pou 
redwi krim epi sipòte viktim li yo.” 
 
Depite Joe Crowley te deklare, “Remete lòd nan lavi w apre ke ou te yon viktim krim 
sa souvan yon eksperyans penib . Se poutèt sa sipò pwogram asistans viktim lan bay la 
enpòtan. Renovasyon teknoloji ke lajan federal sa yo pral fè, pral san dout ede founisè 
sa yo pou ede pi efikasman viktim ansanm avèk fanmi yo. Mwen remèsye Gouvènè 
Cuomo pou wòl li nan asire ke resous yo la pou pwogram sa yo amelyore sèvis yo ak pi 
byen reponn a bezwen kliyan yo.” 
 
Depite Steve Israel te deklare, “Nouyòkè yo ki te viktim krim dwe gen aksè a resous 
nan tan bezwen yo. Finansman federal adisyonèl sa ap sipòte founisè sèvis viktim 
enpòtan yo nan Queens, Nassau ak Konte Suffolk epi dirèkteman ede viktim yo 
rekipere de eksperyans twomatik yo.” 
 
Depite Brian Higgins te deklare, “Vin viktim yon krim ka rive nenpòt moun a nenpòt 
kilè. Mwen kontan pou m wè finansman federal sa, enkli $64,665 nan Konte Erie & 
Niagara, prale nan direksyon teknoloji ak ekipman pou ede viktim krim yo rekipere 
emosyonèlman ak finansyèman opli vit ke posib." 
 
Depite Yvette D. Clarke te deklare, “Asire ke viktim krim yo gen aksè ilimite nan 
resous yo esansyèlman enpòtan. Grasa resan alokasyon de $1.5 milyon nan 
sibvansyon federal, Biwo pou Sèvis Viktim Eta te ogmante kantite resous ki disponib 
pou founisè yo reponn a bezwen kliyan yo nan yon fason ki konsidere, atansyone ak 
atan. Anplis, òganizasyon yo ki baze sou kominote kap bay tou asistans enpòtan 
pandan tan gwo bezwen sa, ap pi byen ekipe pou sèvi moun sila yo ki pi vilnerab nan 
Brooklyn ak toupatou nan rès Vil New York. Nan non distri mwen an ansanm avèk sila 
yo ki te viktim e ki pa ka pran swen tèt yo ansanm avèk fanmi yo, mwen aplodi efò 
Gouvènè Cuomo paske li ankouraje pouswit lajistis.” 

Depite Paul Tonko te deklare, “Sivivan pi rapid krim vyolan yo ka retounen nan lavi 
nòmal yo, pi byen, e Biwo Sèvis pou Viktim ap bay anpil asistans pou sila yo ki tou 
senpleman vle ale delavan. Mwen apresye atansyon Gouvènè Cuomo sou kesyon sa 
ansanm avèk rekonesans li sou gwo bezwen ke nou genyen isit la nan Capital Region. 
Map rete tann pou m travay plis avèk li pou asire ke yo itilize finansman sa komsadwa 
ansanm avèk bay lapolis nou an zouti yo bezwen pou fonksyone kidonk pwogram sa ap 
nesesè de mwens an mwens nan ane kap vini yo.” 
 
Depite Richard Hanna te deklare, “Mwen kontan paske mwen wè ke yo te itilize fon sa 
yo pou mete ajou sistèm teknoloji a pou pi byen sèvi viktim krim yo. Nou dwe asire ke 
sistèm yo anplas pou egzamine plènman ak akselere reklamasyon yo pou asire ke 
viktim ansanm avèk fanmi yo pa sijè a krim terib e apresa gen pwoblèm avèk reta pou 
trete peman yo pou bòdwo medikal oswa pèt salè. Fè amelyorasyon nan teknoloji a ap 
benefisye founisè sèvis ak viktim krim yo kidonk yo ka mete pwoblèm sa dèyè yo opli vit 
ke posib epi kontinye avèk lavi yo.” 
 
Depite Sean Patrick Maloney te deklare, “Óganizasyon sèvis viktim nan Hudson 
Valley nan premye liy pou ede vitktim yo ansanm avèk fanmi yo chak jou e envestisman 
federal sa ap asire ke yo gen sipò ak teknoloji ki nesesè pou sèvi kominote nou yo. Li 
pa akseptab ke anpil viktim oblije rete tann plizyè semèn pou yo resevwa konpansasyon 
medikal, pèt salè oswa lòt asistans akoz de yon krim. Travay avèk Gouvènè Cuomo, 
òganizasyon lokal ak eta, finansamn enpòtan sa ap redwi tan datant epi asire ke viktim 
inosan ansanm avèk fanmi yo resevwa sipò yo merite.” 
 
Depite Kathleen Rice te deklare, “Mwen kontan paske founisè sèvis yo nan Long 
Island ap gen opòtinite pou itilize finansman federal la pou kontinye amelyore sèvis pou 
viktim yo nan kominote nou yo. Dènye bagay yon viktim krim pa ta dwe gen pou 
enkyete se yon peryòd datant oswa yon pwosesis biwokratik ki twò konplike senpleman 
pou resevwa sipò yo bezwen ak konpansasyon yo merite. Finansman sa ap ede bay 
sèvis founisè viktim New York yo nan 21yèm syèk la kidonk moun yo ki konte sou sèvis 
sa yo konpanse rapidman ak efikasman kòm yap travay pou rekipere epi avanse avèk 
lavi yo.” 
 
Depite Lee Zeldin te deklare, “Avèk finansman federal sa, gwoup Long Island yo ap 
resevwa resous yo bezwen pou ede modènize teknoloji biwo yo pou pi byen sèvi viktim 
krim yo. Sekirite rezidan Long Island ta dwe toujou yon gwo priyorite e nou dwe 
kontinye lite pou asire ke viktim yo ki nan kominote nou an gen asistans yo bezwen 
pandan tan bezwen.” 
 
Depite Dan Donovan te deklare, "Anatnake Avoka Distri pou 12 ane, e kounye a 
antanke yon manm Kongrè, filozofi m te toujou pou gouvènman fè tout sa li kapab pou 
pwoteje, rekonfòte ak konpanse viktim krim yo. Se filozofi sa ki te kondwi m pou garanti 
yon Sant Jistis Fanmi pou Staten Island, epi kontinye gide travay mwen nan Kongrè a.” 
 
Enfòmasyon sou Biwo Sèvis pou Viktim 

Biwo Sèvis pou Viktim bay yon liy sekirite pou moun ak/oswa fanmi yo ki te viktim san 
se pat fòt yo e ki pa gen okenn mwayen asistans. Se yon peyè dènye rekou: yo dwe fin 
epwize tout lòt sous asistans, tankou asirans medikal ak konpansasyon travayè anvan 
ajans lan ka peye pou yon viktim oswa manm fanmi yo pou nenpòt debousman ki gen 
rapò avèk krim nan. Pou ane fiskal 2014-15, OVS te bay $23.9 milyon an 
konpansasyon pou ede viktim ansanm avèk fanmi yo.  
 
Finansman konpansasyon pou viktim krim ak depans pou fonksyonman chak jou ajans 
lan vini apati de amann, sichaj obligatwa ak frè asistans viktim krim ke sèten ofansè 
dwe peye apre kondanasyon nan tribinal federal oswa Eta New York. Frè amann sa yo 
finanse egalman preske tout nan plis pase $43.8 milyon ke yo bay aktyèlman pwogram 
asistans viktim nan eta. 

